
«Հայաստանի Հանրապետության կառավարության 2004 թվականի  մայիսի 20-ի թիվ 933-Ն որոշման մեջ փոփոխություն կատարելու մասին»
Հայաստանի Հանրապետության կառավարության որոշման նախագծի

1. Ընթացիկ իրավիճակը և իրավական ակտի ընդունման անհրաժեշտությունը. 	Ներկայումս հետախուզական աշխատանքներն իրականացնելու համար ոստիկանության ստորաբաժանումների կողմից լրացվող փաստաթղթերի  (ձևաթղթերի) մի մասը կորցրել են իրենց արդիականությունը կապված ՀՀ ոստիկանության ինֆորմացիոն կենտրոնի կողմից նոր տեխնոլոգիաների կիրառմամբ հետախուզվող անձանց հաշվառման ավտոմատացված համակարգի ներդրման հետ։ Այդ ձևաթղթերից է հանդիսանում նաև Հայաստանի Հանրապետության կառավարության 2004 թվականի մայիսի 20-ի «Հայաստանի Հանրապետության կառավարությանն առընթեր Հայաստանի Հանրապետության ոստիկանության ինֆորմացիոն կենտրոնի օպերատիվ տեղեկատու քարտադարանը ձևավորելու և տեղեկություններ տրամադրելու կարգը հաստատելու մասին» թիվ 933-Ն որոշմամբ սահմանված հետախուզական քարտը, որը հետախուզում հայտարարվելու դեպքում  ուղարկվում է Հայաստանի Հանրապետության ոստիկանության ինֆորմացիոն կենտրոն ։ Ներկայումս հետախուզական քարտը կորցրել է իր անհրաժեշտությունը, քանի որ դրանում եղած տեղեկատվությունը ներառված է այլ իրավական ակտով նախատեսվող և ավելի ծավալուն տեղեկատվություն պարունակող հետախուզական-վիճակագրական քարտում:

         2. Առաջարկվող կարգավորման բնույթը. 
Նախագծով առաջարկվում է ՀՀ կառավարության 2004 թվականի մայիսի 20-ի թիվ 933-Ն որոշմամբ սահմանված հետախուզական քարտը ճանաչել ուժը կորցրած։ 

   3. Նախագծի  մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ ոստիկանության կողմից:
         
         4. Ակնկալվող արդյունքը. 
Նախագծի ընդունման արդյունքում կպարզեցվի ոստիկանության ստորաբաժանումների կողմից իրականացվող հետախուզական գործընթացը: 
                                                                 
